
 
 

VENDIM  

 

 

Data e miratimit: 19 prill 2010 

 

 

Lënda nr. 102/09 

  

Slavi MITIĆ 

 

Kundër  

  

UNMIK-ut  

  

  

Paneli Këshillëdhënës për të Drejtat e Njeriut, më 19 prill 2010, 

me anëtarët vijues të pranishëm:  

 

Z. Marek NOWICKI, Kryetar 

Z. Paul LEMMENS 

 

Të ndihmuar nga 

 

Z. Rajesh TALWAR, Zyrtar ekzekutiv  

 

Pas shqyrtimit të ankesës së sipërpërmendur, të paraqitur në pajtim me nenin 1.2 të 

Rregullores së UNMIK-ut nr. 2006/12 të datës 23 mars 2006 mbi themelimin e 

Panelit Këshillëdhënës për të Drejtat e Njeriut, 

 

Pas diskutimeve, vendosi si në vijim:   

 

 

I. FAKTET  

 

1. Ankuesi është djali i z. Stanislav Mitić dhe znj. Jovanka Mitić.  

 

2. Z. Stanislav Mitić dhe znj. Jovanka Mitić gjoja se ishin rrëmbyer në qershor të 

vitit 1999 nga shtëpia e tyre në fshatin Mushtisht, komuna e Suharekës. 

Vendndodhja e tyre nuk dihet deri më sot.  

II. ANKESAT  
 

3. Ankuesi pohon se dështimi i UNMIK-ut në hetimin adekuat të rrëmbimit të 

prindërve të tij përbën shkelje të së drejtës për jetë, të mbrojtur me nenin 2 të 

Konventës Evropiane për të Drejtat e Njeriut (KEDNJ) dhe dhimbja psikike dhe 

vuajtjet e shkaktuara nga kjo gjendje rezultuan me shkelje të nenit 3 të KEDNJ, e 

drejta për të qenë të lirë nga trajtimi jonjerëzor apo poshtërues.  

 

III. PROCEDURA PRANË PANELIT  

 

4. Ankesa është paraqitur më 30 prill 2009 dhe është regjistruar në të njëjtën ditë dhe 

kishte të bënte me zhdukjen e z. Stanislav Mitić dhe znj. Jovanka Mitić.  

 

5. Ankuesi paraqiti edhe dy ankesa të tjera lidhur me zhdukjen e prindërve të tij 

individualisht, Lënda nr. 65/09 lidhur me znj. Jovanka Mitić dhe Lënda nr. 66/09 

lidhur me z. Stanislav Mitić. Këto ankesa u paraqitën më 30 prill 2009 dhe u 

regjistruan në të njëjtën ditë.  

 

6. Një ankues tjetër paraqiti dy ankesa lidhur me zhdukjen dhe vdekjen e znj. 

Jovanka Mitić (Lënda nr. 63/09) si dhe z. Stanislav Mitić (Lënda nr. 64/09). Këto 

ankesa u paraqitën më 30 prill 2009 dhe u regjistruan në të njëjtën ditë. 

 

7. Më 30 tetor 2009, Paneli vendosi të bashkojë lëndët 63/09, 64/09, 65/09 dhe 66/09 

në pajtim me Rregullën 20 të Rregullores së Punës së Panelit.  

  

IV. LIGJI 

 

8. Gjatë shqyrtimit të pranueshmërisë së ankesës, Paneli konstatoi se Lënda nos. 

65/09 dhe 66/09 dhe Lënda nr. 102/09 ishin paraqitur nga ankuesi i njëjtë dhe 

kishin të bënin me incidentin e njëjtë dhe viktimat e njëjta.  

 

9. Në këto rrethana, Paneli konstaton se ankesa në Lëndën nr. 102/09 është e njëjtë si 

në Lëndën nos. 65/09 dhe 66/09.  

 

10. Prandaj, gjëja e duhur që duhet bërë në pajtim me Rregullën 29 të Rregullores së 

Punës së Panelit, është heqja e Lëndës nr. 102/09 nga lista.  

 

PËR KËTO ARSYE, 

 

Paneli unanimisht, 

 

VENDOSI TË HEQË ANKESËN NGA LISTA E TIJ E LËNDËVE. 

 

 

 

 

Rajesh TALWAR                                Marek NOWICKI 

Zyrtar ekzekutiv                     Kryetar  


